
	1
	Հայաստանի Հանրապետության արդարադատության նախարարի
եզրակացություն՝ ներկայացված

22․12․2020 թիվ 
01/14.2/28345-2020
գրությամբ
	Նախագծի կարգավորման առարկա հանդիսացող Միության շրջանակներում վարկային պատմությունների կազմի մեջ մտնող տեղեկությունների և նախագծով նախատեսված այլ տեղեկությունների անդրսահմանային փոխանակման կարգը սահմաննող իրավակարգավորումներ ՀՀ օրենսդրությամբ ամրագրված չեն, ուստի անհրաժեշտություն կառաջանա կատարել ՀՀ ներպետական օրենսդրական փոփոխություններ Նախագծի հետևյալ դրույթների հիմքով. 
Նախագծի 1-ին հոդվածի հասկացությունների ցանկում ընդգրկված «վարկային հաշվետվություն» եզրույթի համաձայն՝ վարկային հաշվետվությունը Միության անդամ պետության օրենսդրությամբ նախատեսված փաստաթուղթ է, որը պարունակում է վարկային պատմությունների կազմի մեջ մտնող տեղեկություններ, որոնց անդրսահմանային փոխանակումն արգելված չէ Միության անդամ պետության օրենսդրությամբ: 
Հայաստանի Հանրապետության լիազորված կազմակերպությունները, ի դեմս ՀՀ օրենսդրությանը համապատասխան վարկային բյուրոյի գործունեություն իրականացնելու լիցենզիա ունեցող իրավաբանական անձանց, ըստ Նախագծի 3-րդ հոդվածի 1-ին կետի, անդրսահմանային փոխանակումն իրականացնում են փոխգործակցության միջոցով դրանց միջև կնքված պայմանագրերով նախատեսված կարգով և պայմաններով: Նույն հոդվածի    5-րդ կետով նշվում է, որ վերոնշյալ պայմանագրերը պետք է պարունակեն անդրսահմանային փոխանակում իրականացնող լիազորված կազմակերպությունների տեղեկատվական փոխգործակցության կանոններն ու կանոնակարգերը, անդրսահմանային փոխանակում իրականացնելու համար անհրաժեշտ այլ պայմաններ:
Ըստ Նախագծի 5-րդ և 6-րդ հոդվածների դրույթների՝ Միության անդամ պետությունների օրենսդրությամբ սահմանվում են վարկային պատմությունների կազմի մեջ մտնող տեղեկությունների վիճարկման կարգը, վարկային պատմության սուբյեկտի համաձայնությունը հավաստող փաստաթղթի բովանդակության պայմանները, դրա վավերականության ժամկետը և անդրսահամանային փոխանակման շրջանակներում հարցում ստացող լիազորված կազմակերպությանը վարկային պատմության սուբյեկտի համաձայնության կամ դրա առկայության մասին տեղեկատվության տրամադրման կարգը, անդրսահմանային փոխանակման ժամանակ ստացված տեղեկատվության պաշտպանությանն ուղղված ձեռնարկվող միջոցները:
	Համաձայնագրի կնքումից հետո պետք է իրականացվեն դրա կիրարկմանն ուղղված աշխատանքներ։ Մասնավորապես՝ պետք է ճշգրտվեն տեղեկատվության փոխանակման ընթացակարգերը, տեխնիկական պահանջները և այլն։ 
Հնարավոր է, որ կողմերի միջև համաձայնեցված պահանջների ապահովման նպատակով իրականացվեն ներպետական օրենսդրության փոփոխություններ օրենքներում և (կամ) ենթաօրենսդրական ակտերում։ 



	2
	Հայաստանի Հանրապետության ֆինանսների նախարարի եզրակացություն՝ ներկայացված
09․11․2020 թիվ 01/5-1/17177-2020 գրությամբ
	«Եվրասիական տնտեսական միության շրջանակներում վարկային պատմությունների կազմում ներառվող տեղեկությունների փոխանակման կարգի մասին»  համաձայնագրի նախագծում Հայաստանի Հանրապետության համար ֆինանսական պարտավորություններ նախատեսող, եկամուտների նվազեցմանը կամ ծախսերի ավելացմանը հանգեցնող դրույթներ առկա չեն:
	Ընդունվել է ի գիտություն


	3
	Հայաստանի Հանրապետության արտաքին գործերի նախարարի եզրակացություն՝ ներկայացված

31․10․2020 թիվ № 1111/28706-20
գրությամբ
	«Եվրասիական տնտեսական միության շրջանակներում վարկային պատմությունների կազմի մեջ մտնող տեղեկատվության փոխանակման կարգի վերաբերյալ» համաձայնագրի նախագծին հավանություն է տրվել Եվրասիական տնտեսական հանձնաժողովի խորհրդի ս.թ. սեպտեմբերի 4-ի թիվ 17 կարգադրությամբ: 
Համաձայնագիրը սահմանում է վարկային պատմությունների կազմում ներառվող տեղեկատվության փոխանակման կարգը՝ ապահովելով սպառողների և ֆինանսական ծառայություններ մատուցող անձանց իրավունքներն ու օրինական շահերի պաշտպանությունը, միաժամանակ ստեղծելով ֆինանսական շուկաներում ապրանքների, ծառայությունների, կապիտալի և աշխատուժի ազատ տեղաշարժի պայմաններ, ինչպես նաև նվազագույնի հասցնելով վարկային ռիսկերը:
Վերոնշյալ համաձայնագրի նպատակն է հանդիսանում ֆինանսական շուկաների ոլորտում ինտեգրման խորացումը և Եվրասիական տնտեսական միության շրջանակներում ընդհանուր ֆինանսական շուկայի ձևավորման գործընթացին նպաստումը: 
«Եվրասիական տնտեսական միության շրջանակներում վարկային պատմությունների կազմում ներառվող տեղեկությունների փոխանակման կարգի մասին» համաձայնագրի նախագծի ստորագրումը համապատասխանում է ՀՀ վարած արտաքին քաղաքականությանը, ինչպես նաև ՀՀ ստանձնած միջազգային պարտավորություններին։
Ելնելով վերոգրյալից՝ ՀՀ արտաքին գործերի նախարարությունը Միջազգային պայմանագրերի մասին ՀՀ օրենքի 7-րդ հոդվածի հիմքով նպատակահարմար է համարում արձանագրության ստորագրումը։

	Ընդունվել է ի գիտություն


	4․
	Հայաստանի Հանրապետության տարածքային կառավարման և ենթակառուցվածքների նախարարի եզրակացություն՝ ներկայացված

17․02․2021 թիվ № ՍՊ//3604-2021
գրությամբ
	«Եվրասիական տնտեսական միության շրջանակներում վարկային պատմությունների կազմում ներառվող տեղեկությունների փոխանակման կարգի մասին» համաձայնագրի նախագծով «Պետական գույքի կառավարման մասին» ՀՀ օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։
	Ընդունվել է ի գիտություն

